
Аннотация: Ушбу мақолада кимёвий тажрибаларни ўтказишда 

мультимедиядан фойдаланишнинг мухим масалалари кўриб чиқилган.  

Калит сўзлар: кимёвий тажриба, раекциялар, виртуал лаборотория, 

тақдимот 

Бугунги кунда ташкил қилинаётган таълимга хос муҳим 

хусусиятлар-дан бири  унга ахборот технологиялари ютуқларининг кенг 

кўламда жалб этилаётганлигидадир. Бу нарса ўқув жараёнига мультимедиа 

воситалари тад-биқ этилаётган жойларда, айниқса, кўзга яққол ташланади. 

Мультимедиа ўқитишда қўлланиладиган тақдимотнинг шундай 

кўринишики, унда овоз, му-сиқа, ҳаракатсиз ёки ҳаракатдаги тасвир каби 

таъсир воситалари таълим олувчилар эътиборига маълум тартибда ҳавола 

қилинади. Таъсир каналлари-нинг бир нечта турда эканлигидан тақдимот 

материалининг таъсир этиш кучи материалнинг оғзаки усулда 

етказилишига нисбатан бир неча баробар ортиқ бўлади. Бундай ҳол 

мультимедиа воситсида ўтказилган ўқув маш-ғулотларининг анъанавий 



________________________________________________________________ 

"Экономика и социум" №4(95) 2022                                        www.iupr.ru 

усулда ўтказилган ўқув машғулотларига нисбатан анчагина самрадор 

бўлишлигини таъминлайди. 

Мазкур илмий мақолада кимё фани бўйича тажриба 

машғулотларини ўтказишда мультимедиа воситаларидан фойдаланишнинг 

айрим жиҳатлари ва шу йўлда қад кўтараётган айрим муаммолар ҳақида 

тўхталиб ўтишни ўз олдимизга вазифа қилиб қўймоқдамиз. 

Маълумки, тажриба, яъни лаборатория машғулотларида талабалар 

мустақил равишда вазифа бажарадилар ёки экспериамент ўтказадилар. 

Таж-риба ишлари талабага назарий билимларни қўллаш механизмини 

чуқур ва кўргазмали ўрганиш имконини беради. Кимё фани бўйича 

тажриба ишлари одатда ўқитувчи томонидан аввалдан тайёрлаб қўйилган 

йўриқнома асосида ўтказилади. Кейинги йилларда тажриба ишини 

ўтказиш йўриқномаси ўқи-тишнинг мультимедиа воситаси кўринишида 

тайёрланмоқда. 

Юқорида айтиб ўтилганидек, тақдим этилаётган маълумотга оид то-

вуш ёки овоз билан, ранг билан, тасвир билан ва ҳаракат билан боғлиқ ху-

сусиятлар алоҳида қийинчиликларсиз мультимедиалаштирилаверилиши 

мум-кин. Шунингдек, кимё фани бўйича тажрибалар ўтказишда тажрибага 

оид юқоридагидек хусусиятлар билан бирга реакция жараёнида ёки 

натижасида пайдо бўлувчи ҳид ва таъм, айниқса уларнинг зарарсиз ёки 

зарарлилиги тўғрисидаги маълумотлар ҳам мультимедиа таркибидан ўрин 

олган бўлиши керак. 

Шу муносабат билан биз ўз олдимизга кимё фани бўйича ўтказила-

диган тажрибалар учун мультимедиа кўринишида тайёрланадиган 

йўриқно-маларда, масалан, ҳид ҳақидаги маълумотни айнан қандай тарзда 

қайд этиш мумкинлиги масаласини қўйдик. 

Маълумки, у ёки бу жараённи компьютерлаштириш ҳар доим ҳам 

ўша жарённинг асл шароитда қай тарзда кечишини моделлаштириш 

асосида амалга оширилади. Инсон томонидан моддаларнинг ҳидини сезиш 

жараёни қандай кечишини олимлар азалдан тадқиқ қилиб келадилар. Бу 

масалада тур-ли туман ёндашувлар мавжуд. Улар орасида эътиборга 

сазовори, бизнингча XX асрнинг 2-ярмида баракали ижод қилган олим 

Эймур концепсиясидир. 

Эймур юзлаб хил ҳидларни таҳлил қилиб, уларни ягона тизимда 

ифодалаш ғояси билан шуғулланган. Эймур ғоясга кўра ҳид уни 

тарқатаётган модда молекулаларининг шакли ва хажмига боғлиқ бўлади. 

Эймур бўйича қуйидаги 7 хил ҳид бошланғич ҳидлар деб ҳисобланади:  

1. Камфора ҳиди (камфора). 

2. Мушк ҳиди (пентадеканолактон). 

3. Гул ҳиди (фенилметилэтилкарбинол). 

4. Ялпиз ҳиди (ментол). 

5. Эфир ҳиди (дихлоэтилен). 

6. Емирувчи, ўткир ҳид (чумоли кислотаси). 

7. Қўланса ҳид (бутилмеркаптан). 

Камфора ҳидини тарқатувчи моддаларнинг молекулалари сферик 

шаклга эга бўлиб, бу сферанинг диаметри 7А (амстронг) га тенг. Бу 

гуруҳга ҳар хил кимёвий тузилишга эга, лекин умумий тебраниш 

частотасига эга бўлмаган молекулалар тўғри келади: камфора С10Н16О, 

гексахлорэтан С2С16, циклооктан С8Н16, дихлорэтиламид тиофосфор 

кислотаси С2Н6NC12SP. Ҳидларнинг дастлабки бешта тури худди шунга 

ўхшаб, молекуляр структу-ралар тузилиши билан характерланади. 

Емирувчи ва қўланса ҳидлар уларни тарқатаётган моддалар 

молекулалариниг зарядларига ҳам боғлиқ бўлади.    

Айтиб ўтилган ҳолатлар кимёвий тажрибани ўтказиш учун мулти-

медиа тахлитида тайёрланган йўриқнома такркибига киритилса, 

тажрибанинг ҳидлар билан боғлиқ бўлган қисми ҳам ўз тақдимотига эга 

бўлади. 

